
Nomenclature :
        c Superius

        e Contra

        f Tenor

        h Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Je parangonne au soleil que j’adore
L’autre soleil. Cesluy-la de ses yeux
Enlustre, enflamme, enlumine les cieux,
Et cestuy-cy toute la terre honore.
L’art, la nature et les astres encore,
Les Elemens, les Graces et les Dieux,
Ont prodigué le parfaict de leur mieux
Dans son beau jour qui le nsotre decore.
Heureux, cent fois heureux, si le destin
N’eust emmuré d’un rempart aymantin
Si chaste cœur dessoubz si belle face:
Et plus heureux si je n’eusses arraché
Mon cœur de moy pour l’avoir attaché
De clous de feu sur le froid de sa glace.
                                                                        Pierre de Ronsard

